
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা


দলগুলি ফুটে' ঝরে' পড়ে' গেছে ভূমে;

সব কর্ম্ম ব্যর্থ মনে হবে। চিরদিন

রহিবে জীবনমাঝে জীবন্ত অতৃপ্তি

ক্ষুধাতুরা। এস, নাথ, বস'। কেন আজি

এত অন্যমন? কার কথা ভাবিতেছ?

চিত্রাঙ্গদা? আজ তা'র এত ভাগ্য কেন?






অর্জ্জুন





ভাবিতেছি বীরাঙ্গনা কিসের লাগিয়া

ধরেছে দুষ্কর ব্রত? কি অভাব তা'র?







চিত্রাঙ্গদা





কি অভাব তা’র? কি ছিল সে অভাগীর?

বীর্য্য তা’র অভ্রভেদী দুর্গ সুদুর্গম

রেখেছিল চতুর্দ্দিকে অবরুদ্ধ করি’

রুদ্যমান রমণীহৃদয়। রমণী ত

সহজেই অন্তরবাসিনী; সঙ্গোপনে

থাকে আপনাতে; কে তা'রে দেখিতে পায়,

হৃদয়ের প্রতিবিম্ব দেহের শােভায়

প্রকাশ না পায় যদি। কি অভাব তা’র?

অরুণ-লাবণ্য-লেখা-চিরনির্ব্বাপিত

ঊষার মতন, যে রমণী আপনার

শতস্তর তিমিরের তলে বসে' থাকে

বীর্য্যশৈলশৃঙ্গপরে নিত্য-একাকিনী

		 এই পাতা শেষ সম্পাদিত হয়েছে ০৯:২২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

